
AZOKA�Bihar izango da
azoka, goiz eta arratsaldez,
herriko leku askotan

JAIA�Saltokiez gain, beste
ikuskizunak eta jai giroa ere
izango dira herri osoan

KIROLA�Kirola izango da
nagusi asteburuan: batelak,
triala, saskibaloia 3x3...�2-3

Eskertza eta animoak euskara ikasten ari direnei
VILLABONA�Euskara ikasten ari diren bederatzi emakume-
ei eskertza eta animoak azaldu zizkieten atzo, ikasturte bukaeran,
Udalak eta Irrintzi elkarteak hamaiketako bat eginez. Euskaltegia
itxi zenetik, Euskara Batzordeak matrikulazio kanpaina egin zuen

eta talde hau sortu zen. Datorren ikasturterako ikasle eta talde
gehiago izatea espero dute udal arduradunek. Argazkian, bede-
ratzi ikasleak, irakaslea eta Udaleko eta Irrintzi elkarteko ordez-
kariak elkartean bertan atzo eguerdian. IMANOL GARCIA�4

TOLOSALDEA-
LEITZALDEA�

HITZA  Pilota
Txapelketako
finalerdiak
iritsi dira
Maila berezikoak bihar
Beotibarren; besteak,
gaur eta bihar�5

a
GAZTELU�

‘Kutsidazu bidea,
Ixabel’ herrian
filmatuko dute
Uztailaren 18an hasiko dira;
baserriko irudiak, Zizurkilen�6

LEITZA�

Gobernua
ikurrinaren
kontsultako
mozioaren
aurka

Igandeko kontsulta
ez du Udalak deitu,
eragileek baizik�7

VILLABONA�

Gaztetxearen
deialdia
‘Etxe duin
baten alde’

Gaur 19:30ean 
izango da 
manifestazioa�4



AAzzookkaa  bbeerreezziiaarreekkiinn,,  oonnggiieettoorrrriiaa

I. ETXEBESTE / L. MONTES

Sanjoanetako azokak emango
die hasiera, bihar, 2005eko San
Joan jaiei. Goizeko zortzietatik
arratsaldeko ordubiak arte,To-
losa «Gipuzkoako merkataritza
gune ireki handiena bihurtuko
da, beste behin, eta salmenta
guneak Alde Zaharrera ere za-
balduko dira». Denetik ikuste-
ko eta erosteko aukera izango
da, edonon.

Plaza Berria, esaterako, arti-
sautzaren gunea izango da.
Euskal Herriko txoko askotatik
etorritako artisauek era guztie-
tako produktuak jarriko dituz-
te salgai. Haien artean, Tolosak
ere izango du ordezkaririk:
hain zuzen ere, herrian hain
ezaguna den Arantxa Munita-
ren eskutik, zeramika tailerra
izango da Plaza Berrian.

Zerkausian, Berdura plazan
eta Abastos plazan, bestalde,
lehiaketa antolatu dute. Azken
urteotan bezala, Tolomendi
Mendi Nekazaritza Elkartea-
ren laguntzarekin, aurten ere
saltzaileak eta ekoizleak sari-
tuko dituzte, «urte osoan egin-
dako lanarengatik». Zerkau-
sian beren postua jartzen di-
tuztenez gain, Berdura plazan
nahiz Abastosen barazkiak
saltzen dituzten saltzaile-
ekoizleek ere jasoko dute saria
oraingoan. Lau arlotan banatu-
ko dituzte parte-hartzaileak:
berdurarik onena, frutarik
onena, kalitate handieneko
postua, eta barietate handie-
neko postua. 100 euro eta ga-
raikurra jasoko dituzte multzo
bakoitzeko irabazleek, eta 40
euro eta garaikurra bigarre-
nek.11:30ean ekingo diote sari
banaketari, Zerkausian.

Tolosako merkatariek ere
izango dute beren lekua sanjo-
anetako azoka berezian: Plaza
Berrian jarriko dituzte erakus-

SANJOANAK�

Sanjoanetako azoka bereziak emango die bihar hasiera 2005eko San Joan jaiei; Trianguloan, 
Plaza Berrian, Zerkausian, Berdura plazan, Abastosen, San Frantziskon... ez da faltako jai girorik

Trianguloan, Plaza Berrian, Zerkausian, Berdura plazan, Abastosen...; edonon egongo da zer ikusirik. I. E.

Artisauen tailerrak, iaz, Plaza Berrian. I. E. Irazkikoek gutizia gastronomikoak jarri zituzten iaz. I. ETXEBESTE

lez kale ariko dira, giroa alai-
tzen. Bestalde, Minbiziaren
Aurkako Elkarteak gizarte
ekintzak burutu ahal izateko
diru bilketa egingo du.

Autobusak Usabaletik

Herriaren erdigunean aparka-
tzea galarazita egongo denez,
ibilgailuak Usabalen aparka-
tzea eskatu du Udalak. Handik,
autobusak jarriko ditu erdigu-
nera gerturatzeko: ordu erdiko
maiztasunez ariko dira, eta
08:30ean abiatuko da lehena.

EEGGIITTAARRAAUUAA�

08:00. Azokaren irekiera.
09:30. Dultzaineroak eta
Musika Eskolako ikasleak
kalez kale ariko dira.
10:30-12:30. Gazta nola
egiten den erakusketa,
Trianguloan.
11:30. Sari banaketa,
Zerkausian.
14:00. Azokaren amaiera.

AASSTTEEBBUURRUUKKOO  EEGGIITTAARRAAUUAA�EKITALDIZ EKITALDI 

BIHAR, LARUNBATA
Goiz guztian. Sanjoanetako
aparteko azoka.
10:00. Goizez eta arratsaldez,
San Frantziskon, 3x3 kale
saskibaloia.
10:00. Tolosaldeko Eskupilota
Topaketako finalak (alebinak,
infantilak, kadeteak eta
jubenilak), Beotibar frontoian.
10:30. Erraldoiak eta

buruhandiak, Tolosako
Dultzaineroekin batera, Plaza
Zaharretik abiatuko dira.
17:00. Graffiti lehiaketa,
Trianguloan.
17:00. Trial erakustaldia, zezen
-plazan.
19:00. Kale antzerkia,
Trianguloan: El pisito.
19:00. Sagardo Txapelketa eta
dastatzea, Berdura plazan. 

20:00. Kontzertua, Plaza
Berrian: Jean Mixel Bedaxagar -
Mikel Urbeltz eta Magali
Zubillaga - Philippe de Escurra.

ETZI, IGANDEA
10:00. XXXII. Nazioarteko Xake
Lehiaketa taldeka, XXIX.
Enrique Pineda Memoriala,
Berdura Plazan. Tolosako Xake
Elkarteak antolatuta.

11:00. Toka Lehiaketa, San
Frantziskon, Harizpe elkarteak
antolatuta.
12:00. Kultur Etxeko dantza
tailerreko ikasleen emanaldia,
Leidorren.
12:00. Batel estropadak Oria
ibaian (sailkapen probak).
16:30. Haur Jaialdia zezen-
plazan: xexenak eta zalditxoak.
18:00. Bizikleta festa San

Frantzisko ibiltokian. Ondoren.
Txirrindulari Criterium-a, Jose
Manuel Ansorena IX.
Memoriala, Oriako Txirrindulari
Eskolak antolatuta.
Emakumezko, kadete, gazte
eta afizionatu mailako
txirrindulariek hartuko dute
parte.
19:30. Tolosako Orfeoiaren
emanaldia, Leidorren.

HITZA ere,
azokan
TOLOSALDEKO ETA LEITZALDEKO

HITZA-k ere present egon
nahi du sanjoanetako azoka
berezian, eta erakusmahaia
paratuko du. Bihar, goiz oso-
an, Trianguloan (Gaztelako
atean) jarriko ditu erakusgai
eta salgai bere produktuak.
Besteak beste, kamisetak,
jertseak, pegatinak, metxe-
roak, globoak eta egunkari
aleak aurkitu ahal izango
dira bertan. Harpidedun egi-
teko aukera ere eskainiko du
Tolosaldeko eta Leitzaldeko
euskarazko egunkariak.�

gai eta salgai beren dendetako
ohiko produktuak.

Saltokiez gain, bestelako
ikuskizunik ere izango da azo-
karen inguruan. Leaburuko

Mahala baserriko Jokin Arros-
pidek, besteak beste, gazta
nola egiten den erakutsiko du
Trianguloan, 10:30etik aurre-
ra. Enpresa horrek ekoizten di-

tuen produktu ezagunenak
dastatzeko aukera ere eskaini-
ko du bertan. Eta dultzainero-
ak eta Eduardo Mokoroa udal
musika eskolako ikasleak ka-



Saskibaloia atsegin dutenek hitzordu polita izango dute bihar Trianguloan, egun osoan 3x3 kale saskibaloia izango delako. J. ASTIBIA

Herriko jaiekin lotura duten ekitaldiak
non-nahi izango dira asteburu osoan
Kirol ekintzak eta erakustaldiak eta musika emanaldiak dira, batik bat, gaurtik igandera
artean herriko gune ezberdinetan ikusi ahal izango direnak; nagusiei bide emango diete

L. MONTES - I. ETXEBESTE

Datorren astean izango dira
sanjoanetako ekitaldi nagu-
siak, eta asteburu honetakoek
emango diete haiei hasiera.
Gaurtik igandera bitartean, ki-
rol ekintzak eta erakustaldiak
eta musika emanaldiak dira,
batez ere, ikusi ahal izango di-
renak. Hemen daude horietako
batzuk, zehaztuta:

Zesta-puntako San Joan Txa-
pelketa. Atzo ekin zioten zesta-
puntako San Joan Txapelketari,
eta gaur izango dute partidek
jarraipena Beotibarren. Alebi-
nen, infantilen eta kadeteen
txanda izango da gaurkoan:
18:30etik aurrera, Etxabe eta
Mikel, Ruizen eta Bildarratzen
aurka ariko dira lehendabizi,
eta jarraian Izagirrek eta Sada-
bak Gurrutxagaren eta Otaegi-
ren kontra jardungo dute. Bu-
kaeran, Gorostolak eta Telle-
riak osatutako bikotea Etxebek
eta Urbietak osatutakoarekin
izango da lehian.

Tolosaldeko Eskupilota Topa-
ketak. «Tolosaldeko Eskupilo-
ta Topaketak iritsi dira azken
txanpara». Halaxe adierazi du-
te antolatzaileek; izan ere, bi-
har izango dira finalak Beoti-
bar pilotalekuan 10:00etan ha-
sita. Honako partidak jokatuko

dituzte, bata bestearen segi-
dan: pre-benjaminetan, Goe-
naga-Egiguren (Tolosa Lasko-
rain) Iturbe-Peñaren (Belaun-
tza-Tolosa) aurka; benjami-
netan, Garaikoetxea-Garziare-
na (Berastegi) Ibarzabal-Tolo-
saren (Anoeta) aurka; alebine-
tan, Aristimuño-Gurrutxaga
(Tolosa) Arrue-Jauregiren (Vi-
llabona-Anoeta) kontra; infan-
tiletan, Urbieta-Irurzun (Villa-
bona) Txomin-Iraolaren (Alki-
za) aurka; kadeteetan, Ibargu-
ren-Artola (Altzo) Artola-Gar-
mendiaren (Amezketa) kontra;
jubeniletan, Zelaia-Ugarte-
mendia (Lizartza-Berrobi) Es-
naola-Zubillagaren (Andoain)
aurka eta seniorretan Aranbu-
ru I. (Villabona) Aranburu II.-
ren (Villabona) kontra. Azken
horiek 4 t’erdian jokatuko dute
bakarka. Antolatzaileek Topa-
ketak izan duen «arrakasta»
izan dute aiputan, guztira 248
haurrek eta gaztek hartu dute-
lako parte, eta «partaide guz-
tiak Tolosaldekoak» izan dire-
lako. Bestalde, «finalean ez da
botilero edo aholkularirik izan-
go, Topaketaren bereizgarrie-
tako bat horixe izan delako, pi-
lotariak lasai joka dezan».

Trial erakustaldia. Tolosako
Ibilgailu Klasikoen XI. Nazioar-
teko Erakusketaren azken eki-
taldi gisa, trial erakustaldia

egingo dute bihar, 17:00etatik
aurrera, Tolosako zezen-pla-
zan. Ekimen horren berrikun-
tzetako bat izan da aurtengoan
trial erakustaldia, eta «lau txa-
peldun handi izango ditugu»
bertan: Iker Lezeta —elite mai-
lan lau aldiz munduko txapel-
dun, hirutan Espainiako txa-
peldun, bitan Espainiako txa-
peldunorde eta zortzi aldiz
Euskadiko txapeldun izanda-
koa; 2002ko mundialean bron-
tzezko domina lortu zuen—,Al-
berto Gomez —hirutan Espai-
niako txapeldun, 1994an mun-
duko txapeldun junior mailan,
hirutan munduko txapeldunor-
de eta bost aldiz Euskadiko
txapeldun izandakoa; 2002ko
eta 2003ko Munduko Maste-
rrean laugarren postua lortu
zuen—; Miguel Angel Jimenez
—kadete mailan, Espainiako
txapeldun, junior mailan, Euro-
pako Gazteen Kopan hiruga-
rren, senior mailan, Errioxako
eta Nafarroako txapeldun, eta
Espainiako senior B mailan bi-
garren postua du egun— eta
Carlos Ramos —junior mailan,
Aragoiko txapeldun eta txapel-
dunorde seniror A mailan—.

Erakustaldia amaitzen dene-
an, Scooter NS 125 DLX motor
bat zozketatuko dute ikusleen
artean, sarrera-txarteleko zen-
bakiarekin. Antolatzaileek ja-
kinarazi dute sarrerak salgai

badirela oraindik, Anoetako
Benta Aldea industrialdean
dagoen Cheyenne moto den-
dan eta Tolosako Oria kafete-
gian. Hala ere, bihar ere izango
dira sarrerak salgai zezen-pla-
zan bertan, 15:00etan hasi, eta
17:00ak arte, 6 eurotan.

XVII. San Joan Areto Futbol
Txapelketa. Gaur hasiko da
txapelketa hori, eta hilaren
23an, San Joan bezperan buka-
tuko dira sailkapeneko parti-
duak. Final handia, berriz, hila-
ren 26an, igandearekin izango
da, Berazubin. Lau mailatan
banatuta jardungo dute parte-
hartzaileek gaur, bihar, hilaren
20an, 21ean, 22an eta 23a: al-
de batetik, 1995-96an jaiotako-
ak ariko dira, eta, bestetik,
1993-94an sortutakoak. Muti-
lek eta neskek bananduta jar-
dungo dute. Zozketa egina da-
go honezkero —herenegun
egin zuten—, eta, hortaz, talde
bakoitzak badaki jakin noren
aurka, zein egun eta ordutan
aritu beharko duen. Tolosalde-
ko neska-mutilentzat dago an-
tolatua txapelketa: Legorreta-
tik Villabona eta Leitza artean
bizi direnentzat, hain zuzen.

Batelak. Igandean izango da
sanjoanetako batel lehiaketa-
ren sailkapen proba handia,
baina, horren aurretik, girotu

egin nahi izan dute antolatzai-
leek lehiaketa, eta hitzaldia eta
proiekzioa prestatu dute gaur-
ko. Manu Etxeberriak eta Anjel
Larrañagak Arrauna Orion.
Arrauna Tolosan. Arraunketa-
ren loturak eta zipriztinak hi-
tzaldia eskainiko dute, Tolosa-
ko Kultur Etxeko areto nagu-
sian, 20:00etatik aurrera. Orion
eta Tolosan arraunketak izan
duen bilakaera historikoaz ari-
ko dira; biak nola uztartzen di-
ren, eta arraunketak gazteen
artean izan duen promozioaz.

Oriotarra da Manu Etxebe-
rria. Arraunketari buruz doze-
naka artikulu eta hiru liburu
ditu idatzita: Arrauna Euskal
Herrian (Kutxa, 1995), Zarauz-
ko estropaden 25. urteurrena
(Zarauzko Udala, 2000) eta
Euskal arraunketaren aro mo-
dernoa. Oriotarren iraultza
(www.arraunikasi.com, 2005).

Anjel Larrañaga tolosarra
da; eliteko arraunlari izanda-
koa. Tolosako batel estropade-
tan sartu zen arraun munduan;
Izaskun elkartearen babesean
hezi zen arraunlari gisa. Kos-
taldeko klubek bota zioten be-
gia gero: Donosti-Luis Carri-
len, Zarautzen eta Orion aritu
zen arraunean. Orion eta Geta-
rian prestatzaile lanak egin
ditu azken urteotan. Tolosan,
berriro uretan sartu da: Izas-
kun AKEren izenean parte har-
tuko du sanjoanetako batel es-
tropadetan, eta ontzikide alaba
Irati eta Ioana Alijostes iloba
izango ditu, besteak beste.

Tolosako Orfeoia. Sanjoaneta-
rako emanaldi berezia prestatu
du opera zatiekin. Igandean
ariko dira, Leidor aretoan,
19:30ean. Iruñeko Concerto
orkestrak lagundutako kon-
tzertua izango da, Daniel Mon-
tane musika maisuak zuzendu-
ta. Tolosako Orfeoiko ardura-
dunen esanetan, autore ezber-
dinen piezak hautatu dituzte
programa «aberatsa» osatze-
ko, eta horiek denak Sabina
Puertolas sopranoak eta Jon
Plazaola tenoreak interpretatu-
tako abesbatza obrekin eta
ariekin uztartuko dituzte.

TRIAL ERAKUSTALDIA

Iker Lezeta, Alberto
Gomez, Miguel Angel
Jimenez eta Carlos
Ramos ariko dira,
zezen-plazan

BATELAK

Gaur, Manu Etxeberriak
eta Anjel Larrañagak
hitzaldia eskainiko
dute; etzi, sailkapen
proba ikusgarria

IMANOL GARCIA

Ikasturte amaiera moduan, ha-
maiketakoa eskaini zieten atzo
Udalak, Irrintzi elkartearen es-
kutik, euskara ikasten aritu di-
ren emakume taldeari. «Udala-
ren berotasuna hurbildu eta
euskara ikastearen konpromi-
soa sendotzeko eskaini diegu
Irrintzi elkartearekin batera
hamaiketakoa», azaldu zuen
Xabier Zabala Euskara batzor-
deburuak. «Izena ema duten

VILLABONA�EUSKARA

Ikasturte amaieran, herrian euskara ikasten ari direnei 
hamaiketakoa eskaini diete Udalak eta Irrintzi elkarteak

Euskara ikasleak eta irakaslea, udal ordezkariak eta Irrintziko ordezkariak elkartean. I. GARCIA

bederatziak emakumeak dira,
bat izan ezik beste gutziak
amak dira eta asko etxetik kan-
pora lana egiten dute. Beraz,
meritu handia dute egunero bi
orduz euskara ikastea», gaine-
ratu zuen Zabalak. Udalak ere
eskertza zabaldu zuen euskara
ikasteko ahaleginetan ari diren
herritarrei.

«Hasieran urduri hasi ziren,
dena jakin nahi zutelako bat-
batean. Beraz, lasaitzeko esan
eta pixkanaka joan gara», azal-

du du Jaione Rodriguez irakas-
leak. Ikasleek ondoan dituzte-
nen laguntza beharra azpima-
rratzen du. «Euskara dakigu-
nok ahalegina egin behar
dugu ikasten ari direnei lagun-
tzeko», zehazten du irakasleak.

Villabonan euskaltegia ze-
goen lehen, baina ikasle kopu-
rua murrizten joan zen eta az-
kenean irakasleek erabaki zu-
ten euskaltegia ixtea. Horrela,
Euskara Batzordeak matriku-
lazio kanpaina zabala egin
zuen eta talde bat sortu zen
iakstrute honetarako. Datorren
ikasturterako jende gehiago
animatu nahi dute, gutxienez bi
talde osatzeko. «Gainbehera
zihoan egoera, orain gorantz
doa», azaldu du Euskara ba-
tzordeburuak. Interesa duenak
udaletxera jo dezake.

Abiadura
Handiko Trena
dela eta! 
Duela gutxi Alvaro Amannek
deklarazio batzuk egin zituen
«hitz egiteko garaia da eta
akordio batera iritsi behar da
Espainiako Gobernuarekin,
bestela oso atzeratuta gelditu-

GGUUTTUUNN@@KK�

ko gara» esanez. Eta noiz infor-
matu behar ditu lur jabe kalte-
tuak eta herritarrak orohar?

Urte asko daramatzagu hitz
egitea eskatzen eta obra erral-
doi hau gelditzea eskatzen,
baina Eusko Jaurlaritzak hitzik
ez. Garbi esaten dugu azpiegi-
tura hau ez dela guretzat, ez
duelako Ama lurra zaintzen,
txikitu baizik;herri txikiei,herri
handiekin dependentzia

gehiago sortzen duelako; trafi-
koa ez duelako gutxitzen, han-
ditu baizik eta gainera salatzen
dugu Lakuako Gobernuaren
sekretismo eta inposaketa.

Inposaketa esaten dugune-
an, zera esaten ari gara: herri-
tarren hitza ez duela errespeta-
tzen, lurjabeei informatzea ka-
mioiak lursailetan daudenean,
inongo informazioa ez ematea
beste herritarrei eta bakarrik

�izena eta herria adierazi; HITZAk gutunak mozteko eskubidea du

informazio gisa kanpaina ziki-
na egitea (esan bai AHTri, atze-
ratuak geldituko garela obra
segituan ez baldin bada has-
ten, eta abar...).

Zergatik ez dute garbi esa-
ten zer nolako proiektuak
dauzkaten buruan? Nondik
atera du Eusko Jaurlaritzak di-
rua obrak ordaintzeko? Zerta-
rako behar dugu tren azkar
hau, guk hobeto bizitzeko edo

beraiek hobeto bizitzeko? Ho-
rrexegatik Elkarlanetik anima-
tu nahi ditugu herritar guztiei
parte hartzera egingo den kon-
zentrazioara ekinaren 18an,
Tolosako Triangulo plazan,
eguerdiko 12:00etan.

Tolosaldean AHTrik ez!
Inposaketarik ez!

DAVID MIANGOLARRA (TOLOSALDEKO

AHT GELDITU! ELKARLANAREN

IZENEAN)�TOLOSA

VILLABONA�GAZTERIA

Prentsaurrekoa egin dute Onddo Gaztetxeko kideek. HITZA

Manifestazioa ‘Etxe duin baten alde’
Onddo Gaztetxeak prentsaurrekoa egin du bere egoera azaltze-
ko. Oraingo lekua utzi behar dute eraikina irauli egin behar dute-
lako. «Hainbat bilera egin dugu Udalarekin urte osoan baina gu-
txi dira eman dizkiguten irtenbideak»,azaldu dute.Horrela,gaur,
19:30ean,manifestazioa burutuko dute Etxe duin baten alde.On-
doren parrillada herrikoia eta antzerkia izango dira.

ZIZURKIL�

Pedro Mari Otaño
eskolan ikasturte
bukaerako jaia
Pedro Mari Otaño eskolako
ikasturte amaierako jaia
egingo dute bihar. Goizean
futbol partidak eta haur jola-
sak izango dira eta ondoren
ikasleen emanaldia. Bazka-
ria eta gero, arratsaldean
puzgarriak, gazteluaren jo-
kua, ludoteka... Mus txapel-
keta ere izango da eta jaia
amaitzeko elkarrekin egiteko
jokuak.

TOLOSA�

Zinemazaleen
bilera, gaur 
Kultur Etxean
Zinemazaleen taldeak gaur,
20:30ean, bilera egingo du
Kultur Etxean, Leidorreko
pantaila handiari agur ekital-
dia prestatzeko. Bestalde, tal-
deak Tolosako Udalari egin-
dako proposamena taberna
hauetan dago ikusgai: Gure
Etxea, 66, Iturri, Denak, Mes-
cal, Fronton, Lanbroa, Raku,
Orbela, Iratxo, Txosne eta Iu-
rre.



BBiihhaarr,,  mmaaiillaa
bbeerreezziikkoo  
ffiinnaalleerrddiiaakk  

NOELIA LATABURU

Aurten HITZA Pilota Txapelke-
tak badu berrikuntzarik, izan
ere maila berri bat osatu dute,
bereziena, hain zuzen. «Txa-
pelketari maila handiagoa
eman nahi izan diogu hone-
kin», adierazi du Luis Galarra-
ga antolatzaileak. Profesiona-
letara pasatzeko dauden pilo-
tari batzuk aukeratuz osatu
dute maila hau, Asegarcerekin
hitzarmena dutenak edo ber-
tan entrenatzen dutenak. «Ha-
siera batean, Arretxe, Mendiza-
bal eta Diaz aritu behar ziren,
baina hilabete honetan egingo
dute debuta». Hori dela eta,
etorkizuna izango duten 19 eta
20 urte bitarteko gazteak auke-
ratu dituzte. Bihar jokatuko
dira lehen partidak, zuzenean
finalerdietan ariko direlarik
Beotibarren 17:00etan.

Maila handia izango da, be-
raz neurketa hauetan. Retegi 
—Julian ospetsuaren semea—
eta Arruti pilotariek Lasa eta
Apraiz izango dituzte aurrez
aurre. Bigarren partida, berriz,
Belloso bidaniarra eta Oteiza
eta Apezetxea eta Xabi Arras-
toaren artekoa izango da.

Beste mailetako pilotariek
ere jokatuko dituzte finalerdiei
dagozkien neurketak, gaur eta
bihar bitartean. Horrela, gaur
alebinak ariko dira 19:00etan
Albizturren. Lehen partida
Apeztegia-Arizmendi eta Ma-

HITZA PILOTA TXAPELKETA�

17:00etan jokatuko dira Beotibarren;
beste mailetakoak ere gaur eta bihar

Kadeteek finalerdietako partidak jokatu zituzten herenegun. I. GARCIA

txinea-Arratibel bikoteen arte-
koa izango da. Bigarrena, aldiz,
Luzia-Manzisidor eta Etxebe-
rria-Arozenaren artekoa.

Bihar, bereziekin batera,
beste bi maila lehiatuko dira.
Alegian, 17:00etan, benjami-
nen txanda izango da. Ontsalo-
Elizalde eta Gil-Sagastibeltza,
batetik, eta Ibartzabal-Tolosa
eta Altuna-Otamendi, bestetik,
ariko dira. Adunan 16:00etan
infantilek jokatuko dute. Urbie-
ta-Urbieta Sukia-Arzelusen
aurka eta Ansotegi-Zinkunegi,
Otaegi-Iraola aurka.

IBARRA�

Gaur batzar
orokorra
bazkideentzat
Ibarra Kirol Elkarteak gaur,
iluntzeko 21:00etan, egin-
go den batzar orokorrera
deitu ditu bere bazkide
guztiak.

IBARRA�

Gimnastika
erritmikoko
jaialdia
Gaur 17.00etan Belabieta
kiroldegian egingo da gim-
nastika erritmikoko esko-
lakoen kurtso amaierako
jaialdia. Herritar guztiak
gonbidatu dituzte festara.

LEABURU�

Sanpedrotako
bertso afarirako
txartelak salgai
Ekainaren 25ean izango
den bertso afarirako txar-
telak salgai daude herriko
ostatuan eta Tolosako Ra-
kun 25 euroren truke, aste-
artea baino lehen.

tolosaldeko eta leitzaldeko hitza

Lide Garmendia bikain
Gipuzkoako txapelketan
N. Lataburu�Lide Garmendia Tolosa CF gimnastika taldeko gazte-
ak garaipen garrantzitsuak lortu ditu Gipuzkoako Txapelketan:
esku libreko modalitatean txapelduna, eta txapeldunorde sokan.
Halaber, ikaztegietarra partaidea den alebinen taldeak —Jaione
Txapartegi, Leire Ruiz, Lorena Oiarbide eta Adriana Limousinekin
batera— bigarren postua eskuratu zuen txapelketan. HITZA

IKAZTEGIETA�KIROLA

Lehen finalak
erabakita
HITZA Pilota Txapelketa bere
azken txanpan sartu da. Ka-
deteen eta etorkizunekoen
mailakoak dagoeneko finale-
tan dira.

Kadeteetan, herenegun jo-
katu zituzten finalerdien os-
tean, Telletxea eta Iturrioz
izango dira finalean. Ekaina-
ren 26an jokatuko dute Beo-
tibarren 10:30ean.

Etorkizunekoetan, berriz,
Elurbe eta Garmendiak osa-
tzen duten bikotea Renoba-
les eta Larrazabalen aurka
ariko dira, egun eta pilotale-
ku berean, kadeteen parti-
duaren ostean.�

BBaaddaattoorr  ‘‘KKuuttssiiddaazzuu’’  ffiillmmaa

AINARA GOROSTITZU/BERRIA

Gazteluko etxe bakoitzean
Joxean Sagastizabalek
idatziriko Kutsidazu bi-

dea, Ixabel eleberriaren ale
bana dute. Herri horren egune-
rokotasuna aldatu egin da az-
kenaldian. Arte zuzendari bat
baserriz baserri dabil 70eko
hamarkadako traste zaharren
bila.Arkume jaio berriak atrez-
zo moduan erabiltzen dituzte
argazki saioetarako. Izan ere,
uztailaren 18an zinemako plato
bilakatuko da Gaztelu, Mireia
Gabilondo eta Fernando Ber-
nues Kutsidazu bidea, Ixabel
filmatzen hasiko baitira egun
horretan.

Orain produkzio aurreko la-
nak lotzen ari dira REC, Orio
Produkzioak eta Tentazioa
ekoiztetxeak, hiruren artean
sortu duten aldi baterako en-
presen elkartea arduratuko
baita ekoizpenaz. «Gidoiaren

GAZTELU�GIZARTEA

Uztailaren 18an hasiko dira filmatzen, eta Ainere Tolosa eta Mikel Losada izango
dira aktore nagusiak; orain produkzio aurreko lanak amaitzen ari dira

Mikel Losada eta Ainere Tolosa aktore nagusiak, Eneko Olasagasti Tentazioko ekoizlea eta Unai Ibarbia Orio Produkzioetakoa (RECekoa falta
da) eta Luisa Lopez Telleria arte zuzendaria, Gazteluko eliza atarian. JON URBE/ARGAZKI PRESS

azken bertsioa zehazten ari
gara, lekuak bilatzen, planoen
ordena erabakitzen, jantziak
aukeratzen...», film baten atze-
an lan handia dagoela dio Unai
Ibarbia Orio Produkzioetako-
ak. Behin produkzio aurreko
lanak amaitu eta uztailaren
18an grabatzen hasten direne-
an, zortzi asteko lana izango
dute Gaztelun bereizmen han-
diko bi kamera digitalekin peli-
kula egiteko, «Eguberrien on-
dorenerako amaitzeko». Film
arrunt bat egiteko sei-zazpi as-
teko denbora izaten da ohikoa,
baina Kutsidazu-ren kasuan
ETBrako telesaila filmatuko
dute aldi berean. «Beti faltako
zaigu denbora», azaldu du
Eneko Olasagasti Tentazioko
produktoreak.

Gorabehera berriak 

Gabilondo eta Bernuesen filma
ez da Sagastizabalen elebe-
rriaren eta Gorringok itzelezko
arrakastarekin taularatutako
antzerkiaren kopia izango.
Juan Martin euskaldun berriak
liburuan eta antzerkian konta-
tu ez ziren abenturak bizi izan-
go ditu filmean, Sagastizabalek
berak, Nagore Aranburuk eta
Karlos Zabalak egindako gi-
doiaren harira.

Uztailaren 18tik aurrera
1978. urtera itzuliko da Gazte-
lu. Garai horretan baitago ko-
katua filma. Franco hil eta hiru
urtera. Trantsizio garaia. Ger-
man Rodriguezen hilketa.
70eko hamarkada amaierako
giro sozio-politikoaren garran-

tzia izango da filmeko gidoiak
izango duen berrikuntza na-
barmenetakoa, «komedia bat
izango da, baina garai hartako
errealitatea ez da ezkutatuko»,
Olasagastik aurreratu duenez.
Baina izango da gehiago ere:
Ixabel erdian izango duen mai-
tasun triangelua, esate batera-
ko. Juan Martinen eta Ixabelen
arteko maitasun istorioa ez da
jatorrizko bertsioan bezain
erraza izango, Ixabelek mutil-
laguna izango baitu herrian,pi-
lotaria. Mutil-lagunaren per-
tsonaiaz gain, Ixabelen ahizpa-
ren mutil-laguna ere filmean
agertuko da lehen aldiz: borda
batean ezkutaturik dagoen
etakidea.

Produkzio aurreko lanetan
dabiltza aktoreak ere. Mikel Lo-
sada ermuarrak jokatuko du
Juan Martin euskaldun berria-
ren rola, eta Ainere Tolosa zi-
zurkildarrak Ixabelena, Go-
rringo taldearekin egin dituen
180 antzerki emanaldietan
egin duen bezala.Tartean izan-
go da,baita,Anjel Alkain astea-
suarra taxilaria irudikatuz, eta
talde teknikoan ere bada es-
kualdekoarik, Aitor Vitoria to-
losarra, hain zuzen.

Gidoiko berrikuntzetara ohi-
tzen ari dira, jantzietara, Gazte-
lura... eta Gaztelu ere euretara
ohituko da. Luisa Lopez Telle-
ria arte zuzendariak «Gipuzko-
an eta Nafarroan ikaragarri bi-
latu ondoren» erabaki zuen
Gaztelun filmatzea. «Eraikin
berririk ez duen inguruko he-
rri bakarra da; duen berriena
70ekoa da, guk behar dugun

garaikoa, hain justu». Eta gaz-
teluarrak ere agertuko dira fil-
mean. Bertako jendeak parte
hartzea nahi dute, Lopez Telle-
riaren arabera: «Proiektua eu-
rena ere badela ikustea nahi
dugu,gu ez garela euren herria
hartzera etorri». Herriko jaien
filmaketan, edo mezetako iru-
dietan beharko dute batik bat
gazteluarren eta ingurukoen
parte-hartzea.

Baserriko eszenak Zizurkil-
go Idarreta baserrian grabatu-
ko dituzte. 500 urte dituen erai-
kina da, monumentu historiko
izendatua. «70eko hamarka-
dan bezalaxe dago, gela batzuk
ez daude ukitu beharrik ere».
Baserriaz gain, taberna, prosti-
tuzio etxea, eskola nazionala,
Guardia Zibilaren kuartela,
denda... Dena dekoratu natu-
raletan filmatuko dute.

Irailaren 10ean filmaketa
amaitu eta Eguberri ondoren
muntaketa lanak burutu oste-
an, filma zabaltzeko lanean ha-
siko da taldea. Pelikula egitea
garrantzitsua den arren, Olasa-
gastirentzat «garrantzitsuena»
zabaltzea izango da. Izan ere,
milioi bat euroko aurrekontua
duen film honen finantzabide-
etako bat leihatiletatik aterata-
ko dirua izango da. Beste itu-
rriak hiru ekoiztetxeen kapita-
laz gain, Eusko Jaurlaritzak eta
ETBk jarritako dirua izango
dira. Literaturan eta antzerkian
bidea egin duen obrak zine-
man ere egingo duela sinesten
du talde osoak; horretarako,
argi daukate: «Euskaldunek zi-
nemara joan behar dute».

Villabonako
Gaztetxearekin
bat egin du 
Ibarrakoak

IBARRA�

I.TERRADILLOS

Ibarrako Gazte Asanbladak
bat egiten du Villabonako
Onddo gazte asanbladak
gaur 19:30ean deitutako ma-
nifestazioarekin. «Beraiei
egindako erasoak gure egi-
ten ditugu eta gure elkarta-
sun eta animoak agertzen
dizkiegu», adierazi dute,
eta «benetazko autogestio 
ereduak garrantzitsuak dire-
lako, udaletxeen ‘sasikultura-
ren’ gainetik benetazko ere-
duak amestu eta egi bilaka-
tzen jakin duzuelako», bat
egiten dutela gehitu dute.

Beraz, Ibarrako Gazte
Asanbladakoak bertan izan-
go direnez, Ibarrako Gazte
Festak 19:00etan hasi ordez,
21:00etan hasiko dira Gazte-
txean barrikotearekin. Batu-
kada Supongo?, Kauta,EH
Sukarra eta DJ Bull izango
dira ondoren.

TELEFONOAK�

Larrialdiak. ((112)) 
Osasuna.
�Alegialdea. Osasun z.: 653212
�Anoeta-Alkiza-Hernialde.
Medikua: 65 23 39
�Asteasu. Medikua: 692423
�Baliarrain. Medikua: 889003 
�Berastegi-Elduain. Medikua:
683361
�Bidegoian. Medikua: 681134
�Ibarraldea. Osasun etxea:
672411
�Ikaztegieta. Medikua: 653329
�Irura. Osasun zentroa: 690720
�Leitza. Osasun z.: 948 510800
�Orendain. Medikua: 655595
�Orexa. Medikua: 682228
�Tolosa. 
�Anbulatorioa, larriald:461111
�San Esteban: 006800
�Gernikako arbola: 006900
�Amarozko dispen.: 672637
�Asunzion klinika 675799 - 

67 53 90 (larrialdiak)
�DYA: 672536
�Gurutze Gorria: 674888

�Villabona. Anbulat.: 006970
�Zizurkil. Aiztondo zerb: 693930
Garraioak.
�Renfe: 902 24 02 02
�Donostiako autobusa: 361740
�Tolosaldea bus: 650621
�Leitzaran autob.: 948 221015
�Taxia: 670420
�Taxia (Leitza): 608 873016
Besterik.
�Ertzaintza: 538820
�Tolosa-Udaltzaingoa: 675858
�Tolargi: 650016
�Iurramendi egoitza: 670325
�Tolosa gasa: 675320

LANA
Zerbitzaria. Asteburuetarako
zerbitzaria behar da. Telefonoa: 
605 72 77 30.
Sukaldaria. Asteburuetarako
eta oporren ordezkapena egiteko
sukaldaria behar da. Deitu 
943 69 19 33ra.

GALDUTAKOAK
Kanarioa. Paparrean gorria
duen kanarioa galdu da Tolosako
Estrella etxean. 943 67 55 18.

iragarki laburrak�



UUPPNNkkoo  ggoobbeerrnnuuaa,,
kkoonnttssuullttaarrii  bbuurruuzzkkoo
mmoozziiooaarreenn  aauurrkkaa  

JAIONE ASTIBIA

Nafarroako Gobernuak, Toki
Administrazioko Kontseilari
Catalanek (UPN) sinatutako
Foru Agindu bidez, Leitzako
Udalak EA alderdiak proposa-
tuta apirilean hartu zuen akor-
dioaren aurka egin du, admi-
nistrazioarekiko auzi epaite-
gian salaketa jarriz. Bertan
zion, Udalak «ikurrina udale-
txeko balkoian egoteari buruz
herri kontsulta bat egitearen
aldeko jarrera» agertu zuela
eta, «ez-legezko kontsulta bat
egiteko borondatea adierazi»
zuela, eta hori, Nafarroako Go-
bernuaren iritziz beti ere, Iku-
rren Legearen araberako «epai
judizialen aurkakoa» omen.

Foru Agindua atzo sinatu ba-
zuen, epaitegi horretako 3.etik
eguerdirako mozio hori atzera

LEITZA�IKURRINA

Apirilean EAk aurkeztu eta udalbatzarrak onartutakoa da;
igandeko herri kontsulta ez da, ordea, Udalak deitutakoa

botazen zuen behin-behineko
epaia igorria zuten udaletxera,
gaur goizerako «interesa duten
aldeei» hitzordua egiteaz bate-
ra.

Aipatu mozio horretan, EA-k
zioen, Nafarroako Gobernuak
Ikurren Legearen araberako
sententzia bat erabiliz ikurrina
udaletxeko balkoitik kentzera
«behartu» egin zituztela. Bai-
na, jarraian argitzen zutenez,
epea «bete baino bi egun lehe-
nago» izan zutelarik horren be-
rri, agindu hori aztertzeko den-
borarik ez omen zuten izan.
Behin beta hartuta, «Eusko Al-
kartasunak herri kontsulta egi-
tea erabaki du», zioen mozio-
ak, «herritarren azken hitza
zein den oraindik ez dakigula-
ko», argudiatuz. Hauxe da, ba-
tzarrak bere garaian onartu
zuen mozioak diona.

Jakina da igande honetan,hi-
lak 19, ikurrinari buruzko herri
kontsulta bat egitekoa dela Lei-
tzan, «Udaletxeko balkoian
ikurrina bai ala ez?» galdera-
rekin. Herri galdeketa hau he-
rritar multzo batek osatutako
Ikurrinaren aldeko taldeak bi-
deratu eta deitutakoa da, nahiz
EA eta Aralar alderdiek eta La-
rrain plataformak ere horren
aldeko jarrera agertua ez ezik,
dagoeneko informazioa bana-
tzen ere ari diren, herritarrei
beren iritziaren berri eman eta
horren arabera bakoitzak bere
bozka eskatuz.

Bilduta

Inpugnazio horren berri jakin-
da, atzo iluntzean elkartzekoak
ziren talde guztiak, gaiaz hitz
egin eta aztertzeko.

Azken eguneko festa
egin dute Amazabalen

LEITZA�HEZKUNTZA

Gaur eginen dituzte azken azterketak eta
uda luzeko oporraldia dute atsedenerako

J. ASTIBIA

Gaur oraindik azken azterke-
tak egiten ariko badira ere,
atzo egin zuten ikasturte bu-
kaerako festa Amazabal Biga-
rren Hezkuntzako Ikastetxe-
an. Gustura ageri ziren ikasle
nahiz irakasleak ere.

Goizean goizetik egin zituz-
ten ekintza desberdinak ikas-
le nahiz nahi izan zuen guztiak
ere. Horrela, mus txapelketa
azkarrarekin hasi ziren eta
marrazki lehiaketa librearekin
jarraitu: pare bat edo ikus zi-
tezkeen zintzilik.

Arrakasta, ordea, futbol txa-
pelketak lortu zuen: 10na mi-
nutuko partiduskak eginez,
ikastetxeko ikasle gehienek
parte hartu baitzuten, txan-
dan-txandan.

Ondoren, gosari bikain as-
koa zuten zain jangelan: mo-
kadu goxoa ahoratuz, elkarri
bromak eginez, umorea zen
nagusi. Eta sariak ere bai: zu-
zendariak herriko liburuden-
detan xahutzeko baleak bana-
tu baitzituen ikasleen artean;
eta 2. Batxilergoko ikasleen-
gandik oroigarria jaso zuen
irakaslerik ere izan zen,

Futbol txapelketa izan zen ekintzarik parte-hartzaileena. J. ASTIBIA

tolosaldeko eta leitzaldeko hitza

Hamaiketakoa egin bidenabar, sariak jaso zituzten. J. ASTIBIA

Gurasoa, droga kontsumoak kezkatuta 
LEITZA�GIZARTEA

Herriko 109 enpresa ttiki eta elkarteren atxekimenarekin, Udalari
«arazoa sakonki aztertu eta erabaki egokiak» har ditzan eskatu diote

J. ASTIBIA

Leitzako guraso talde batek
«drogaren kontsumoak egin
duen gorakadak» arduratuta,
Udalari, arazoa «sakon azter-
tu» eta horri aurre egiteko
«erabaki egokiak» har ditzan
eskatu dio, eta neurri horieta-

ko batzuk zein izan daitezkeen
iradoki ere bai. Horrela, «be-
har-beharrezko» jotzen dute,
eskola inguru eta leku publiko-
etan «zaintza motaren bat jar-
tzea», batez ere ospakizun be-
reziak direnean, Leitzan dro-
gak «nola legalak ala ilegalak»
eskuratzea, «oso erraza» dela

iritzita, «eskaintzaileak lasai
dabiltzala» argudiatuz..

«Etxekoen heziketa guri da-
gokigula» badakiten arren,
arazoa gizartearena ere badela
iritzita egin omen dute eskae-
ra, 100 guraso eta 109 enpresa
ttiki, dendari, tabernari eta el-
karteren atxekimenarekin.



AAGGEENNDDAA�

DEIALDIAK

Alegia. Odol ematea
19:00etan osasun zentroan.
Gaztelu. La lengua de las
mariposas Kontzejun
19:30ean. 
Ibarra. Gazte Festak:
txupinazoa 19:00etan;
Batukada Supongo;
barrikotea Gaztetxean
21:00etan; kontzertuak
plazan 22:30ean EH
Sukarra eta Kauta; ondoren
Dj Bul IGAko txosnan;
tartean ekitaldia.
Ibarra. Ibarra Kirol
Elkartearen ohiko batzarra
elkartean bertan 21:00etan.
Tolosa. Iurreamendiko
Adinekoen Astearen
barruan, 10:30ean meza,
11:00etan tonbola eta
16:00etan bingo berezia
kafetegian.
Tolosa. Zesta punta
txapelketako finalerdiak
Beotibarren 18:30ean.
Alebinak-infantilak: Etxabe-
Ruiz/Ruiz-Bildarratz;
Izagirre-Sabada/Gurrutxaga-
Otaegi. Kadeteak: Gorostola-
Telleria/Etxebe-Urbieta. 
Tolosa. Zinemazale
taldearen bilera Leidorko
pantailari agurra
prestatzeko. Kultur Etxean
20:30ean.
Tolosa. Kultur tailerretako
ikasleen lanen erakusketa
Aranburu Jauregian.

MUSIKA

Aduna. Loatzo musika
eskolaren ikasturte
bukaerako saioa 19:00etan
Elordi plazako aretoan.
Alegia. Loatzoren saioa
18:00etan Kultur Etxean.
Larraul. Duff jazz-pop talde
irundarraren kontzertua
herriko ostatuan 22:45ean.
Villabona. Loatzoren
ikasturte bukaerako piano
kontzertua 17:30ean elizan.

GUARDIAKO FARMAZIAKK

Gaur
Leitza. Erbiti, O. Lizarraga 7. 112.
Tolosa. Olarreaga, J. Martin J. Iraola
10. 943 67 24 38.

IRRATIA       

Txolarre (FM 107, FM101)
11:00-14:00. Tolosaldeko ahotsa:
Araba Euskaraz, batelak, azoka berezia,
Daniel Landart, Ibarrako Gazte Festak...
19:00. Errepikapena.

�HITZAk ez du bere gain hartzen

egunkarian adierazitako esanen eta

iritzien erantzukizunik.

ZORIONAK
Ander Alduntzin (Leitza-

Berrobi). Gaur 6 urte. Muxu
asko familia guztiaren partetik.

Tolosa Kup-en barruan, Berazubin Tolosa eta Ibarraren arteko partidua jokatu zutenak. IÑIGO TERRADILLOS

TToolloossaa  KKuupp--eenn  aazzkkeenn  ttxxaannppaa
TOLOSA�Lehen fasea bukatuta, bihar eta etzi jokatuko dira Berazubin

kiroldegian final-zortzirenak, final-laurdenak eta finalerdiak; finala, 25ean

AAGGUURRRRAAKK�

ERREDAKZIOA

Tolosako koadrilen arteko
futbito txapelketa —Tolo-
sa Kup— azkenetara ari

da iristen.Asteburu honetan fi-
nal-zortzirenak, final-laurde-
nak eta finalerdiak jokatuko
dira eta datorren asteko larun-
batean, hilak 25, Koadrilen
Egunean, finalak. Giroa ez da
faltako.

Lehen fasea amaituta, multzo
bakoitzeko lehen bi taldeak
sailkatu dira azken fase hone-
tarako. Horien arteko zozketa
egin dute eta multzo bakoitze-
ko lehena beste multzo bateko
bigarrenaren aurka jokatu be-
harko du.

Orain arteko partiduak San-
ta Luzia auzoko uzturpe kirol-
degian jokatu badira ere, az-
ken fase honetako partidu guz-

tiak Berazubi kiroldegian joka-
tuko dira.

Orain arte bezala, dudarik
gabe, giro bikaina sortuko da
asteburu honetan Berazubi ki-
roldegian. Kirola aitzakiatzat
hartuta, herri giroa sustatzea
dute helburu txapelketa honen
antolatzaileek eta parte-har-
tzaileek. Aurten ere lortzen ari
direla esan dezakegu eta
bihartik aurrera, gehiago.

HHaarrppiiddeedduunneeii  bbaannaattuuaa�2005eko ekainaren 17a, ostirala�III. urtea

ARGITARATZAILEA. Tolosa Herria Hedabideak S.L.
LEGE GORDAILUA. SS-0398-03
ZUZENDARIA. Joxemi Saizar
EGOITZA NAGUSIA. Araba etorbidea 5, atzea, Tolosa
TELEFONOA. 943 65 56 95 FAXA. 943 65 00 18
LEITZA. Herriko plaza 1. 687 410 118
E-POSTA. tolosaldean@tolosaldekohitza.info 
WEBGUNEA. www.tolosaldekohitza.info

TOLOSA HERRIA HEDABIDEAK S.L.KO KIDEAK:

‘HITZA’ LAGUNTZEN
DUTEN ERAKUNDEAK

udalak: Abaltzisketa, Aduna, Albiztur, Alegia, Alkiza, Altzo, Amezketa, Anoeta,
Areso, Baliarrain, Belauntza, Berastegi, Berrobi, Elduain, Hernialde, Ibarra,
Irura, Leaburu, Lizartza, Orendain, Orexa, Tolosa, Villabona, Zizurkil
besterik: Leitzaldeko Euskara Batzordea

eta Tolosaldeko 
eta Leitzaldeko 
77 gizarte eragilea Kudeatzailea. Miren Regillaga. Publizitatea. 661 678818. tolosaldean_publi@tolosaldekohitza.info. Tolosa. 687 410082 - 687 410033.

tolosa@tolosaldekohitza.info. Villabona-Aizt. 687 410022. villabona-aiztondo@tolosaldekohitza.info. Anoetaldea. 687 410022
anoetaldea@tolosaldekohitza.info. Ibarraldea. 687 410032. ibarraldea@tolosaldekohitza.info. Alegialdea. 687 410034.
alegialdea@tolosaldekohitza.info. Leitzaldea. 687 410118. leitzaldea@tolosaldekohitza.info.

Eusko
Jaurlaritza.
Kultura Saila

HITZA-K BAI EUSKARARI

(zalantzak argitzeko, harpidedun egiteko...) 994433  3300  4433  4466

ZORIONAK
Ander Balerdi (Tolosa).

Gaur 5 urte. Zorionak
familiaren partetik.

AAZZKKEENN  FFAASSEEAA�

BIHAR, LARUNBATA 
Final-zortzirenak
14:00. Sinsalus-Basajaunak.
14:50. Transporte Escolar-
Harry Potte.
15:40. Gokugol-Itzuli taberna.
16:30. The Patxis-Goxua
gozotegia.
17:20. Txoko txiki-Vendo
papamovil.
18:10. Vespa boys-Txanpa.
19:00. Lekukik-Orbela.
Zehaztu gabe. Amarotz-
Ekaitz.

ETZI, IGANDEA 
Final-laurdenak
15:30. 1- eta 2. final-
zortzirenetako irabazleak.
16:20. 3-4ko irabazleak.
17:10. 5-6ko irabazleak.
18:00. 7-8ko irabazleak.
Finalerdiak
18:50. 1. eta 2. final-
laurdenetako irabazleak.
19:40. 3-4ko irabazleak.

EKAINAK 25, LARUNBATA
11:00. Finala.


